К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаын канмусянь социальнӧй отсӧг сетӧм йылысь”
Коми Республикаса Оланпас збыльмӧдан мераяс йылысь” 
Коми Республикаса Веськӧдлан котырлӧн 2004 во ӧшым тӧлысь 
31 лунся 281 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаын канмусянь социальнӧй отсӧг сетӧм йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2004 во ӧшым тӧлысь 31 лунся 281 №‑а шуӧмӧ вежсьӧмъяс содтӧд серти.
 2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                         Г. Рубцова
Сыктывкар
2020 вося сора тӧлысь 13 лун
349 № 
Коми Республикаса Веськӧдлан котырлӧн
2020 во сора тӧлысь 13 лунся 349 №-а шуӧм дорӧ
СОДТӦД
“Коми Республикаын канмусянь социальнӧй отсӧг сетӧм йылысь” 
Коми Республикаса Оланпас збыльмӧдан мераяс йылысь” 
Коми Республикаса Веськӧдлан котырлӧн 2004 во
ӧшым тӧлысь 31 лунся 281 №-а шуӧмӧ пыртӧм
ВЕЖСЬӦМЪЯС 
“Коми Республикаын канмусянь социальнӧй отсӧг сетӧм йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2004 во ӧшым тӧлысь 31 лунся 281 №‑а шуӧмын:
Семьяӧс либӧ ӧткӧн олысь гражданинӧс гӧля олысьӧн шуан, налы социальнӧй пособиеӧн канмусянь социальнӧй отсӧг индан да мынтан пӧрадокын да условиеясын, кутшӧмъясӧс вынсьӧдӧма шуӧмӧн (1 №-а содтӧд):
1) 2 пунктса 3 пунктулын:
а) медводдза абзац гижны тадзи:
“3) документъяс (тӧдмӧгъяс), кутшӧмъяс эскӧдӧны заявление сетан тӧлысь водзын мунысь бӧръя куим календарнӧй тӧлысьысь (водзӧ – рӧштшӧт кадколаст) гражданинлысь да сылӧн семьяӧ став пырысьлысь сьӧм чӧжӧссӧ, кутшӧмъясӧс босьтӧны тӧд вылӧ семьяӧс либӧ ӧткӧн олысь гражданинӧс гӧля олысьӧн шуӧм йылысь юалӧм решитігӧн 44-ФЗ №-а Федеральнӧй оланпас, “Чӧжӧс сикасъяслӧн лыддьӧг йылысь, кутшӧмъясӧс босьтӧны тӧд вылӧ семьялысь ӧти морт вылӧ индӧм шӧркодь чӧжӧс да ӧткӧн олысь гражданинлысь чӧжӧс арталігӧн налы канмусянь социальнӧй отсӧг сетӧм могысь” Россия Федерацияса Веськӧдлан котырлӧн 2003 во моз тӧлысь 20 лунся 512 №-а шуӧм серти, сы лыдын документ, кутшӧм эскӧдӧ алиментъяс мынтӧмсӧ (мынтытӧмсӧ) (гражданинлы, кодлӧн семьяӧ пырӧны тыр арлыдтӧм челядь, кодъяслӧн бать-мамыс (батьыс либӧ мамыс) оз овны накӧд ӧтлаын) (сэк, кор канму органъяс дорын найӧ абуӧсь).”;
б) кӧкъямысӧд абзацын “ёрд органъясын.” кывъяс вежны “ёрд органъясын;” кывъясӧн;
в) ӧкмысӧд абзац киритны;
2) 21 пунктса медводдза абзацын “, уджысь да асшӧр уджалысьлӧн уджысь чӧжӧс кындзи,” кывъяс киритны;
3) 3 пунктын:
а) 1 пунктув гижны тадзи:
“1) рӧштшӧт кадколастысь гражданинлӧн да сылӧн семьяӧ став пырысьлӧн сьӧм чӧжӧс йылысь тӧдмӧгъяс:
а) пенсия да пенсионеръяслы мукӧд мынтӧм йылысь, кутшӧмъясӧс босьтӧны Россия Федерацияса пенсия фондын;
б) уджтӧмалӧм серти пособие да уджтӧмалысь гражданалы мукӧд мынтӧм йылысь, кутшӧмъясӧс босьтӧны олысьясӧс уджӧн могмӧдан органъясын;
в) социальнӧй мынтӧмъяслӧн мында йылысь, кутшӧмъясӧс гражданин босьтӧ Россия Федерацияса оланпастэчас да (либӧ) Коми Республикаса оланпастэчас серти;
г) торъя йӧзлӧн чӧжӧс йылысь, асшӧр удж нуӧдӧмысь чӧжӧс йылысь, мый лоӧ Федеральнӧй вот службалӧн веськӧдлӧм улын;”;
б) 9 пунктув гижны тадзи:
“9) Коми Республикаысь бокын гражданинлӧн воддза оланін либӧ овланін серти семьяӧс либӧ ӧткӧн олысь гражданинӧс гӧля олысьӧн шуӧм (шутӧм) йылысь да семьяӧн либӧ ӧткӧн олысь гражданинӧн канмусянь социальнӧй отсӧг босьтӧм (босьттӧм) йылысь документ (тӧдмӧгъяс) (сэк, кор гражданин либӧ гражданинлӧн семьяӧ пырысь вежис оланінсӧ либӧ овланінсӧ).”.
